Memorandum o Razumijevanju (MoR) 

o ostvarivanju koordinirane saradnje u oblasti zaštite i spašavanja ljudi i materijalnih dobara od prirodnih nesreća 

između 

Ministarstva sigurnosti Bosne i Hercegovine 

i

Društva Crvenog krsta/križa Bosne i Hercegovine (u daljem tekstu: Društvo). 

Stupanje na snagu:  25.08.2011. godine

OPĆE ODREDBE

Ministarstvo sigurnosti Bosne i Hercegovine i Društvo Crvenog krsta/ križa Bosne i Hercegovine (u daljem tekstu: Strane) su na osnovu prethodnih zajedničkih aktivnosti u oblasti zaštite i spašavanja ljudi i materijalnih dobara od prirodnih ili drugih nesreća u domaćim i međunarodnim obukama i vježbama iskazali interes za uspostavom saradnje, a Ministarstvo za ljudska prava i izbjeglice Bosne i Hercegovine nadležno za koordinaciju rada humanitarnih organizacija, dalo pozitivno mišljenje na ovu inicijativu.

Prirodne nesreće su uglavnom civilne - humanitarne prirode i angažman Društva je usmjeren isključivo na rizike prirodnih nesreća, bilo da su uzrokovane djelovanjem prirodnih sila ili čovjeka.

S obzirom na pozivanje na osnovne humanitarne principe – humanosti, neutralnosti i nepristrasnosti - u planiranju i odgovoru na posljedice prirodnih i drugih nesreća, Memorandumom o Razumijevanju (MoR) o ostvarivanju koordinirane saradnje u oblasti zaštite i spašavanja ljudi i materijalnih dobara od prirodnih nesreća  Strane potvrđuju opredijeljenost za ostvarivanje koordinirane saradnje u oblasti zaštite i spašavanja ljudi i materijalnih dobara od prirodnih nesreća, što u smislu ovog memoranduma podrazumijeva aktivnosti koordinacije:

· prevencije rizika prirodnih nesreća, 

· pripremanja (opremanja i obučavanja) za nastanak prirodnih nesreća, kao i
· djelovanja strukture Društva Crvenog krsta/ križa BiH u saniranju posljedica nastalih prirodnih nesreća.
MODALITETI IMPLEMENTACIJE PROJEKATA SARADNJE
(1)   Predmet saradnje po ovom memorandumu podrazumijeva sljedeće modalitete:  

a) koordinirano provođenje „mjera redukcije rizika prirodnih katastrofa“ predviđenih Hyogo deklaracijom i drugim međunarodnim mehanizmima;

b) saradnju i stručnu pomoć u procjenjivanju rizika prirodnih nesreća i humanitarnih potreba u fazi prije i nakon nastanka nesreće;  

c) saradnju i pomoć u opremanju i aktivnostima teorijskog i praktičnog obučavanja za zaštitu i spašavanje u BiH i inozemstvu;

d) podršku u operativnom djelovanju u slučaju nastanka prirodnih nesreća;
e) osiguranje operativne podrške snagama zaštite i spašavanja u slučaju većih prirodnih nesreća;
f)       osiguranje raspoložive logističke podrške za skladištenje humanitarnih potreba u opremi i sredstvima za zaštitu i spašavanje;
(2) Predmetom Memoranduma mogu biti i drugi oblici saradnje u oblasti zaštite i spašavanja koje dogovore Strane, a što se regulira aneksima Memoranduma.

(3) Koordinaciju angažmana Društva u aktivnostima iz oblasti zaštite i spašavanja u nadležnosti Ministarstva sigurnosti Bosne i Hercegovine, ukoliko se ukaže potreba, pomoći će nadležno Ministarstvo za ljudska prava i izbjeglice Bosne i Hercegovine.

ULOGE STRANA UGOVORA

Društvo Crvenog krsta/križa Bosne i Hercegovine

(4) Društvo će koristiti donirana finansijska sredstva isključivo za predloženi projekt, a u skladu sa priloženim planom aktivnosti i budžetom.

(5) Društvo će implementirati  dogovoreni projekt prema rasporedu koji utvrde Strane i u skladu sa priloženim planom aktivnosti i budžetom.

(6) O upotrebi radnog avansa dostavlja se kompletan finansijski izvještaj. Svi troškovi treba da budu u skladu sa dogovorenim budžetom i propraćeni  fakturama i zvaničnim potvrdama.

(7) Svi prateći dokumenti trebaju biti originali; izuzetak se može napraviti ako je Društvo obavezno da prema lokalnom zakonu zadrži originale. U takvom slučaju, potrebno je da to bude jasno naznačeno u svakom dokumentu  i ovjereno od strane finansijskog direktora. Svi originali se moraju staviti na raspolaganje Ministarstvu sigurnosti BiH - Sektoru zaštite i spašavanja.

(8) Svi troškovi treba da ispunjavaju propise države Bosne i Hercegovine koji se odnose na nabavku i finansijski menadžment.

(9) Izvještaj o realizaciji svakog zasebnog projekta koji je predmet ovog memoranduma (Aneks) Društvo će dostavljati odmah nakon završetka istog.
(10) Društvo će voditi računa o čuvanju, održavanju i pravilnoj upotrebi opreme koju kao donaciju, ili na drugi način, zaduži od Ministarstva sigurnosti BiH- Sektora za zaštitu i spašavanje na korištenje za potrebe zaštite i spašavanja, što će biti verificirano odgovarajućim ugovorom.
(11) Ministarstvo sigurnosti BiH - Sektor za zaštitu i spašavanje će osiguravati svu potrebnu podršku za održavanje ili praćenje uspostavljene operativne strukture Društva u budućnosti, koja se formira za potrebe zaštite i spašavanja. Društvo osigurava pravilno funkcioniranje i unapređenje svog sistema.

(12) Društvo će shodno pozitivnim zakonskim propisima omogućiti carinske olakšice Ministarstvu sigurnosti BiH za uvoz sredstava i opreme za humanitarne potrebe od značaja za zaštitu i spašavanje.

(13) Projekt saradnje koja je predmetom Memoranduma u ime Ministarstva sigurnosti BiH provodit će Sektor za zaštitu i spašavanje.

(14) Ministarstvo sigurnosti BiH će usmjeravati i vršiti raspodjelu materijalnih i finansijskih sredstava donatora za aktivnosti prevencije i pripremanja Društva za namjenske potrebe koje dogovorno utvrde Strane.

(15) Finansijska sredstva donatora će biti prebačena prema radnim avansima. Radni avansi će se izrađivati zasebno za svaku aktivnost po stavci aneksa MoR-a  i u skladu sa vremenskim rasporedom koji je opisan u planu aktivnosti.

PRELAZNE I ZAVRŠNE ODREDBE

(16) Ovaj MoR je neograničenog trajanja.
(17) Svaki spor koji nastane vezano za tumačenje bilo koje klauzule ovog memoranduma Strane će riješiti dogovorno, na prijateljski način.

Ovaj memorandum potpisan je u 2 (dva) ista primjerka, na službenim jezicima u BiH (na dva pisma), gdje svaka strana potpisnica zadržava po jedan primjerak. 

Potpisano u Sarajevu, dana                               godine.

Za Ministarstvo sigurnosti

           Za Društvo Crvenog krsta/križa 

    Bosne i Hercegovine



         Bosne i Hercegovine

_______________________                       _____________________________
 Sadik Ahmetović, ministar                       Dušan Kulušić, generalni sekretar

